
				Гэта старонка была вычытаная

"Ты усобнік!.. Адно слова -
290 Ты ўсімі пракляты!.."

Паглядзеў Гус на прэлатаў

Дый пайшоў з палаца.

"Пабаролі! Пабаролі!.."

Нібы звар'яцелі.

"Аўтадафе! Аўтадафе!.." -

Гуртам заравелі.


І ўсю ноч банкетавалі

Папы́, бароны... Ўсе пілі

І сп'яна Гуса пракліналі,
300 Аж покі звоны загулі.

І дзень настаў... Ідуць маліцца

Ксяндзы за Гуса. З-за гары

Выходзіць сонца, аж гарыць.

І сонца хоча, аж гарыць.

І сонца хоча падзівіцца,

Што будуць з праведным тварыць?!


Зазванілі ва ўсе звоны

І павялі Гуса

На Галгофу у кайданах...

І не пахіснуўся
310 Перад агнём. На агні стаў

І моліцца богу.

"О госпадзі міласэрны!

Што зрабіў я злога

Гэтым людзям, тваім людзям?

За што мяне судзяць?

За што мяне распінаюць?

О людзі вы, людзі!

Маліцеся! Вы - нявінны!

І з вамі так будзе!
320 Маліцеся! Злыя зверы

Прыйшлі ў воўчых шкурах

І пазуры распусцілі...

Ні горы, ні муры

Не схаваюць. Разальецца

Чырвонае мора

Крыві. Крыві з дзяцей вашых...

О гора! о гора!

